Annee A - Noël – Messe de la nuit



Lehen irakurgaia

Izai profetaren liburutik 9, 1-6.Ilunbean zabilan herriak argi handi bat ikusi du ;herio-itzalpeko lurrean bizi zireneri argiak egin diote distira.Nasaiki eman duzu poza, emendatu bozkarioa:bozkariotan dabiltza zure aitzinean,uzta biltzean bozkariatzen den bezala,harrapakinak partitzean loriatzen den bezala.Xehatu baituzu heien uztarri dorpea,heien bizkarra larrutzen zuen makila, zergariaren azotea,Madian garaitu zuten egunetan bezala.Soldado zalapart-egileen oinetako guziak,odolez zikindu heien jantzi guziak,horra erreak direla, suak iretsiak.Haur bat sortu zaiku, seme bat emana zaiku ;buruzagi-seinalea bizkarrean derama, eta haren izena :“ Kontseilari harrigarri, Jainko indartsu,Betiko Aita, Bakearen Errege.”Handia izanen da haren erregetza, azkenik gabekoa bakea,Dabiden tronuan eta haren erreinuan.sendo finkatua izanen da zuzenbidean eta justizian,oraidanik eta betiraino.Horra zer egiten duen diren guzien Jainkoaren amodio suharrak.

Jaunak errana.
         Eskerrak zuri Jauna.



Salmoa

95. SalmoaSalbatzaile bat zaiku sortu :Hura da Kristo, jaunen Jauna.Kanta Jaunari kantu berri,Kanta guziek herriz herri.Kanta Jaunaren izenari,Mundu guzia, jauz kantari.Aipa noiz nahi munduari,Zoin den orotan salbagarri.Hura goraipa herriz herri,Eman lurrez lur haren berri.Zeru-lurrak pitz, egin kantu,Itsas-uhainek orro, soinu.Zelaiek, eman bozik fruitu,Oihan zuhaitzek, egin oihu.Bai egin oihu, soinu, kantu,Heldu baitzaiku Jauna, heldu.Dena behar du hak zuzendu,Dena zuzendu munduz mundu.




Bigarren irakurgaia 

Jondoni Paulok Tito dizipuluari 2, 11-14.Agertu da Jainkoaren grazia, jende guzientzat salbagarri.Hunek irakasten daukuJainko gabeko biziari eta munduko gutizia tzarreri uko egiten,zentzuz, zuzentasunez eta jainkozaletasunezmundu huntan bizitzen,gure esperantza zoriontsuaren beha gaudela:Jesu Kristo gure Jainko handia eta gure Salbatzaileaaintzaz beterik noiz agertuko den.Harek bere burua eman du guretzat,gu gure gaitz guzietarik libratu eta garbi egiteko,gu haren herri izan gaitezen, beti ongiaren egiteko prest.

Jaunak errana.
         Eskerrak zuri Jauna.



Ebanjelioaren gorespena

Alleluia, alleluia.Huna zuentzat poz handi baten berri ona :Gaur sortu zaiku Salbatzaile bat : Kristo Jauna.




Ebanjelioa

Jesu Kristoren Ebanjelioa san Luken liburutik 2, 1-14.Egun heietan, agertu zen Augusto enperadorearenganikmundu guzian izenen hartzeko manua.Lehen izen-hartze hori egin zenKirino Ziriako gobernadore zelarik.Eta denak bazoatzin izenaren emaitera, nor bere herrirat.Josep ere, Galileako Nazaret herritik igan zen Judearat,Betleem deitu Dabiden herrirat,Dabiden etxekoa eta odolekoa baitzen,Maria bere emaztearekin izenaren emaiteko.Maria haur-beharretan zen.Beraz, Betleemen zirelarik, haur-ukaiteko egunak bete zitzaizkion.Eta ukan zuen bere seme lehen sortua:xatarrez troxaturik otalako batean etzan zuen,ez baitzen ostatuan heientzat tokirik.Inguru hartan artzainak baziren, kanpoan bizi,gauak gauari beren artaldeen zain.Jaunaren aingerua agertu zitzaioteneta Jaunaren aintzak argiz inguratu zituen;eta heiek beldurrez ikaratu ziren.Bainan aingeruak erran zioten:“ Ez beldur izan!Berri on bat iragartzen dautzuet,herri guzia bozkariatuko duena.Salbatzaile bat gaur sortu zaizue Dabiden herrian:hura da Mesias Jauna.Eta hau izanen duzue seinale:haur bat aurkituko duzue xatarrez troxatua,eta otalako batean etzana.Eta bat-batean, aingeruarekin zerutiar talde handi bat bildu zen,Jainkoa goresten zutela, erranez :“Aintza zeru gorenetan Jainkoari,eta bakea lurrean hain maite dituen gizoneri.”

Jaunak errana.
         Eskerrak zuri Jauna.



